
1.
Опис на состојбите во областа и дефинирање на проблемот

1.1
Опис на состојбите

Со Законот за пријавување на живеалиштето и престојувалиштето на граѓаните (“Службен весник на Република Македонија” бр. 36/92, 12/93, 43/00, 66/07 и 51/11), нормaтивно правно се уредува начинот на пријавување и одјавување на живеалиштето и престојувалиштето на граѓаните, како и пријавувањето на промената на адресата на станот. Постапката за пријавување на живеалиштето и престојувалиштето на граѓаните се води согласно принципите и правилата на основниот процесен закон, односно согласно Законот за општата управна постапка, од страна на Министерството за внатрешни работи како орган кој ја води евиденцијата за живеалиште, промена на адреса на станот и престојувалиште.

Сопственоста и закупот на станот се единствените законски основи за пријавување на живеалиштето, согласно постојната законска регулатива. Овие законски основи се покажаа како недоволни за регулирање на едно од значајните права на граѓаните. Во секојдневниот живот граѓаните поседуваат и други  документи врз основа на кои бараат да се регулира живеалиштето на одредена адреса. Инсистирањето само на сопственост над станот во кој се живее, односно на закупот предизвика граѓаните да не ги почитуваат законските обврски, односно да не го пријавуваат живеалиштето во кое живеат. Со тоа се создадоа многубројни ситуации во лична карта на граѓанинот да стои едно живеалиште, а реално да се живее на друга адреса. Ваквите законски одредби создадоа и непрецизни евиденции за живеалиштето на Министерството за внатрешни работи, кои рефлектираа дополнителни проблеми при уредното доставување на дописите и комуникацијата со граѓаните. 

Во наведениот закон нема одредби со кои се регулира пријавувањето на живеалиштето на граѓаните кои подолго време се сместени во социјална, односно здравствена установа, како и за регулирање на ова право на бездомниците.

Во текот на практичната примена на законот, се утврди дека граѓаните кои привремено престојуваат во странство не го пријавуваат заминувањето и враќањето во државата. 

Непостоењето на законска можност Министерството за внатрешни работи да го поништува живеалиштето на граѓанинот кога врз основа на оперативни сознанија и теренска проверка ќе утврди дека граѓанинот не живее во пријавеното  живеалиште, претставува една од утврдените слабости на овој закон.    

  При водење на прекршочната постапка, се јавува проблем при доставувањето на известувањата, поканите и одлуките на комисиите кои ја водат прекршочната постапка.   
Во наведениот закон нема одредби за регулирање на овие ситуации, што претставува причина за проблемите кои се предмет на разгледување.    
1.2
Причини за проблемите кои се предмет на разгледување            

Состојбите кои се предмет на уредување со предложениот закон не биле предмет на уредување со некои од претходните изменување и дополнување на законот, од причини што дури сега се создадоа предуслови за нивно уредување. 
2. 
Цели на предлог регулативата

Уредување на практичните проблеми со кои се соочуваат граѓаните при пријавување на живеалиштето, создавање на предуслови за прецизни и функционални евиденции на Министерството за внатрешни работи и отстранување на бариери за целосно практично реализирање на законските одредби. По донесување на предметниот закон и неговото влегување во сила се очекува остварување на очекуваните, односно посакуваните резултати.   
3.
Можни решенија (опции)

3.1
Опис на решението „не прави ништо“  Доколку не се интервенира во предметниот закон во правец на нормативно уредување ќе останат неуредени практичните проблеми со кои се соочуваат граѓаните при пријавување на живеалиштето, а евиденциите на Министерството за внатрешни работи ќе останат  непрецизни и нефункционални, што ќе рефлектира дополнителни проблеми при уредното доставување на дописите и комуникацијата со граѓаните. 

3.2 Опис на можните решенија (опции) за решавање на проблемот 

Со предложениот закон се врши проширување на законски основи за пријавување на живеалиштето. Имено, покрај сопственоста и закупот,  граѓаните располагаат со други правни инструменти со кои бараат да се уреди живеалиштето на одредена адреса (како договорот за послуга, договорот за доживотна издршка со кој се воспоставува заедница на живеење, писмена потврда од општината за постоење на бесправно изграден објект за живеење, решение за данок на имот со доказ за платен данок на имот за објектот во кој се живее). 


Бездомниците како и лицата кои трајно се сметени во социјална, односно здравствена установа се ограничени во поглед на остварувањето на одредни права со оглед на неможноста да имаат уредно пријавено живеалиште и лична карта во која е внесено тоа живеалиште. Од тие причини, се уредува живеалиштето на наведената категорија на лица, односно на бездомниците живеалиштето им се пријавува на адресата на Центарот за социјална работа, додека на лицата кои трајно се сместени во социјална, односно здравствена установа на адресата на таа установа. За бездомниците е предвидена и можност живеалиштето да се пријави и на контакт адреса кај некое друго лице, кое е согласно на неговата адреса да се пријави живеалиштето на бездомникот. Оваа можност за бездомниците е предвидена покрај можноста да се пријави живеалиштето на адресата на Центарот за социјална работа. Компаративно, слични законски решенија се содржани во законодавството на Република Хрватска.                 
Со оглед дека граѓаните кои привремено престојуваат во странство многу често не го пријавуваат заминувањето и враќањето во државата се изврши прецизирање на обврска за пријавување, односно одјавување, со цел нејзино доследно почитување.

Заради заживување на обврската за пријавување на престојувалиштето, се изврши преформулација на наведената обврска во поглед на должината на рокот за пријавување. 
Непостоењето на законска можност Министерството за внатрешни работи да го поништува живеалиштето на граѓанинот кога врз основа на оперативни сознанија и теренска проверка ќе утврди дека граѓанинот не живее во пријавеното  живеалиште, претставува една од утврдените слабости на овој закон. Од тие причини, се предвидува наведената можности. 
Со предложениот закон се врши законско уредување на евиденциите кои ги води Министерството за внатрешни работи во делот на живеалиштето и престојувалиштето, личните податоци кои се содржани во овие евиденции и рокот на чување на податоците.

Заради надминување на практичните проблеми со кои се соочува надлежната комисија за водење на прекршочните постапки на Министерството за внатрешни работи се прецизира дека доставувањето на известувањата, поканите и одлуките се врши согласно Законот за прекршоците и Законот за општата управна постапка, а покрај тоа се предвиде и начин на доставување преку објавување на огласната табла во седиштето на комисијата.    

4. Проценка на влијанијата на регулативата


Можни позитивни и негативни влијанија од секоја од опциите:

4.1
Економски влијанија 


Понудената опција нема да предизвика трошоци за економијата во областа на вработувањето и конкурентноста. Со оглед дека се работи за индивидуални права на граѓаните, понуденото решение нема да има влијание врз малите и средни претпријатија и други економски субјекти.  
4.2  Фискални влијанија 

За усвојување на предложениот закон не се потребни дополнителни фискални средства. 
4.3 Социјални влијанија 

Предложените изменувања на законот нема да влијааат врз намалување на сиромаштијата, заштитата и унапредувањето на здравјето, заштитата и унапредувањето на човековите права и родовата еднаквост, заштита на ранливите групи и обесправените. Напротив, предложените законски решенија ќе ја поправат состојбата на бездомниците и лицата кои трајно се сместени во здравствени и социјални установи.
4.4 Влијанија врз животната средина 

Со предложените решенија на утврдените проблеми нема да се влијае врз воздухот, почвата, нема да има ефект на стаклена градина, бучава, био-диверзитет, а со тоа што нема влијание врз наведените делови на природата, нема да има ниту директно или индиректно влијание врз здравјето на луѓето.  
4.5
Административни влијанија и трошоци – 

а) трошоци за спроведување
Со предложените изменувања на материјалниот закон не се предвидува воспоставување на нови органи, односно нова институција, ниту пак се проширува надлежностите и организацијата на Министерството за внатрешни работи. За имплементација на наведениот закон, не се потребни нови човечки ресурси и нивна обука, ниту пак дополнителни инвестиции во канцелариски простор, опрема и слично.   

б)трошоци за почитување на регулативата 


Со предложените законски решенија не се предлага воведување на нови административни оптоварувања, формалности и трошоци, односно не се предвидени нови трошоци за издавање на лиценци, дозволи и друго за правните и физичките лица, со што не се влијае врз конкурентноста. Се врши прецизирање на податоците кои треба да се внесат во барањето за регулирање на живеалиштето, како и се прецизираат документите врз основа на кои ќе може да се регулира наведеното право.   
5.
Консултации

5.1
Засегнати страни и начин на вклучување 
За време на подготвувањето на предлогот на закон и проценката на влијанието на регулативата за содржината на законските решенија биле консултирани претставници од Здружението на просветни работници за заштита на правата на жените и децата ЛИЛ.  Надлежните служби на Министерството за внатрешни работи секојдневно комуницираат со преставниците на наведеното здружение, а во процесот на проценка на влијанието на регулативата наведените комуникуникации особено се интензивираа. 
5.2 Преглед на добиените и вградените мислења 
Предлогот на закон е доставен на мислење до Министерството за информатичко општество и администрација, Министерствот за правда, Министерството за финансии, Секретаријатот за законодавство, Министерството за труд и социјална политика, Министерството за здравство, Министерство за локална самоуправа и Дирекција за заштита на личните податоци. 

5.3
Мислењата кои не биле земени предвид и зошто 
Во подоцнежна фаза од проценката на влијанието на регулативата ќе бидат земени во предвид мислењата на надлежните министерства и тела по предложената содржина.  
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Предложените законски решение ќе имаат позитивно влијание со тоа што граѓаните ќе имаат уредно пријавени живеалишта и лични документи во кои се уредно евидентирани нивните живеалишта. Ќе се надминат практичните проблеми со кои се соочуваат граѓаните при пријавување на живеалиштето, кога како единствени докумeнти се признаваа само доказите за сопственоста и закупот. На вработените во Министерството за внатрешни работи ќе им се дадат дополнителни насоки за применување на законот во однос на поимањето на живеалиштето и престојувалиштето. Со предложените решенија ќе можат да се надминат проблемите со пријавување на живеалиштето на бездомниците и лицата кои се трајно сместени во здравствени или социјални установи. Со прецизирање на законските обврски се создава бенефит во однос на сите граѓани во поглед на исполнувањето на обврските. Се врши прецизирање на евиденциите кои ги води Министерството за внатрешни работи, нивната содржина и рокот на чување, со што се придонесува за заштитата на правата на секој поединец. Се создава можност Министерството за внатрешни работи да може да ги избрише податоците на граѓанинот од евиденцијата за живеалиште доколку врз основа на оперативни сознанија и теренски проверки се утврди дека граѓанинот не живее на пријавеното живеалиште. Се уредува начинот на доставување на известувањата, поканите и одлуките на комисијата за водење на прекршочната постапка, со што се очекува ефектуирање на започнатите прекршочни постапки. 
Негативното влијание на ова решение ќе се состои во понатамошно непочитување на предвидените законски одредби.   
Решението „не прави ништо“ ќе има само негативно влијание. Ова решение особено негативно ќе се рефлектира врз граѓаните, кои нема да можат да го регулираат живеалиштето, доколку сопственост и закупот останат единствени законски основи за стекнување на ова право. Индиректно, ваквото негативно влијание ќе се рефлектира и врз работењето и евиденциите на Министерството за внатрешни работи, како и врз работењето на државните, судските и другите органи чија комуникација со граѓаните нема да може да биде воспоставена заради непрецизните евиденции за живеалиште. Бездомниците ќе останат без документи за идентификација и со тоа нема да можат да остварат права кои зависи од поседувањето на овој личен документ. Во слична состојба ќе се најдат и лицата кои трајно се сместени во одредени здравствени и социјални установи.

6.2
Ризици во спроведувањето и примената на секое од можните решенија (опции)


При спроведувањето и примената на предложените законски решенија, постојат ризици во однос на понатамошното непочитување на законските обврски од страна на граѓаните.  
6.3
Препорачано решение со образложение

Со предложените законски решенија се врши редефинирање на поимите живеалиште и престојувалиште, заради нивно правилно применување. Наведените поими се редефинирани согласно компаративните законодавства на Република Словенија и Република Хрватска.      
Со предложениот закон се врши проширување на законски основи за пријавување на живеалиштето. Имено, покрај сопственоста и закупот,  граѓаните располагаат со други правни инструменти со кои бараат да се уреди живеалиштето на одредена адреса (како договорот за послуга, договорот за доживотна издршка со кој се воспоставува заедница на живеење, писмена потврда од општината за постоење на бесправно изграден објект за живеење, решение за данок на имот со доказ за платен данок на имот за објектот во кој се живее). 


Бездомниците како и лицата кои трајно се сместени во социјална, односно здравствена установа се ограничени во поглед на остварувањето на одредни права со оглед на неможноста да имаат уредно пријавено живеалиште и лична карта во која е внесено тоа живеалиште. Од тие причини, се уредува живеалиштето на наведената категорија на лица, односно на бездомниците, живеалиштето им се пријавува на адресата на Центарот за социјална работа, додека на лицата кои трајно се сместени во социјална, односно здравствена установа на адресата на таа установа. За бездомниците е предвидена и можност живеалиштето да се пријави и на контакт адреса кај некое друго лице, кое е согласно на неговата адреса да се пријави живеалиштето на бездомникот. Оваа можност за бездомниците е предвидена покрај можноста да се пријави живеалиштето на адресата на Центарот за социјална работа. Компаративно, слични законски решенија се содржани во законодавството на Република Хрватска.                 

Со оглед дека граѓаните кои привремено престојуваат во странство многу често не го пријавуваат заминувањето и враќањето во државата се изврши прецизирање на обврска за пријавување, односно одјавување, со цел нејзино доследно почитување.

Заради заживување на обврската за пријавување на престојувалиштето, се изврши преформулација на наведената обврска во поглед на должината на рокот во кој граѓаните се должни да ја исполнат наведената обврска. 

Непостоењето на законска можност Министерството за внатрешни работи да го поништува живеалиштето на граѓанинот кога врз основа на оперативни сознанија и теренска проверка ќе утврди дека граѓанинот не живее во пријавеното  живеалиште, претставува една од утврдените слабости на овој закон. Од тие причини, се предвидува наведената можности. 

Со предложениот закон се врши законско уредување на евиденциите кои ги води Министерството за внатрешни работи во делот на живеалиштето и престојувалиштето, личните податоци кои се содржани во овие евиденции и рокот на чување на податоците.

Заради надминување на практичните проблеми со кои се соочува надлежната комисија за водење на прекршочните постапки на Министерството за внатрешни работи се прецизира дека доставувањето на известувањата, поканите и одлуките се врши согласно Законот за општата управна постапка и Законот за прекршоците, а покрај тоа се предвиде и начин на доставување преку објавување на огласната табла во седиштето на комисијата.    

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Со донесување на предметниот закон, нема да се предизвика потреба од менување на други закони и подзаконски акти.

7.2
Потребни подзаконски акти и рок за нивно донесување

Не се предвидува донесување на подзаконски акти. 

7.3
Органи на државната управа, државни органи и други органи надлежни за спроведување

Министерство за внатрешни работи, други социјални и здравствени установи
7.4 Активности за обезбедување на ефикасно спроведување на предлогот на закон

Министерството за внатрешни работи ќе преземе активности за целосна имплементација на предметните решенија. Јавноста ќе биде соодветно известена за новините во поглед на законските основи за пријавување на живеалиштето. Преку соодветна кампања, ќе бидат известени граѓаните кои ќе се стекнат со правото за пријавување на живеалиште на адреса на социјалната, односно здравствената установа. Ќе следува обука на вработените во Министерството за внатрешни работи кои ќе го применуваат законот.  

8.
Следење и евалуација

      8.1 
Начин на следење на спроведувањето Резултатите од предложените законски решенија ќе се следат преку утврдување на бројот на граѓаните кои имаат пријавено живеалиште на адреса на здравствена, односно социјална установа. Исто така, практичната имплементација на предложениот закон ќе придонесе да се зголеми бројот на граѓаните кои пријавуваат живеалиште, по други основи, освен по основ на сопственост и закуп. Заживувањето на евиденцијата за престојувалиште ќе биде еден од показателите кој ќе овозможи да се следат ефектите на ново предложените решенија. Уредната достава на писмената на органите и уредната писмена комуникација со секој граѓанин на местото на неговото живеалиште ќе биде сигурен показател дека ново предложените решенија се добро осмислени и практично спроводливи.  

8.2
Евалуација на ефектите од предлогот на закон и рокови Резултатите од предложените законски решенија ќе се следат преку утврдување на бројот на граѓаните кои имаат пријавено живеалиште на адреса на здравствена, односно социјална установа. Исто така, практичната имплементација на предложениот закон ќе придонесе да се зголеми бројот на граѓаните кои пријавуваат живеалиште, по други основи, освен по основ на сопственост и закуп. Заживувањето на евиденцијата за престојувалиште ќе биде еден од показателите кој ќе овозможи да се следат ефектите на ново предложените решенија. Уредната достава на писмената на органите и уредната писмена комуникација со секој граѓанин на местото на неговото живеалиште ќе биде сигурен показател дека ново предложените решенија се добро осмислени и практично спроводливи. Евалуацијата на ефектите од предложените законски решенија се очекуваат по истекот на две години од денот на донесувањето на законските измени и дополнувања од страна исклучиво на Министерството за внатрешни работи.    

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:








_____________                                                                                             ..................................................


                                потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 

